DOMINGU II TEMPU ADVENTU - TINAN C

Tema Domingu daruak adventu nian

Ita bele hatuur tema domingu ne’e nian hale’u misaun profétika. Nia mak apelu ida ba
konversaun, renovasaun, katak halakon obstakulu sira hotu ne’ebé hanetik Na’i atu mai iha
ita-nia mundu no ema sira nia fuan. Misaun ne’e mak ezijénsia ida halo ba sarani hotu, ne’ebé
simu boun — iha tempu espesial ida-ne’e — atu fo sasin kona-ba salvasaun/libertasaun ne’ebé
Jezus Kristu lori mai.

Evanjellu aprezenta mai ita Jodo Baptista, ne’eb’ekonvida ita ba transformasaun total kona-ba
forma hanoin no hala’o, kona-ba valor no prioridade vida nian. Atu Jezls bele la’o hasoru
ema ida-idak no aprezenta ba nia proposta ida salvasaun nian, presiza atu fuan sira sai livre
no disponivel atu hakohak Liafoun-Di’ak Reinu nian. lda-ne’e mak misaun profétika ne’ebé
ohin loron, Maromak kontinua entrega mai ita.

Leitura dahuluk sujere mai ita katak “dalan” konversaun nian mak loos duni ézodu ida husi
rai moris-atan nian ba rai ksolok no liberdade nian. Durante perkursu, ita simu konvite atu
kore ita-nia an husi kadeia sira ne’ebé impede ita atu simu proposta libertadora ne’ebé
Maromak halo mai ita. Leitura konvida ita mds, atu moris tempu ne’e iha ksolok, hakmatek,
hodi konfia iha Maromak ne’ebé la deziste atu aprezenta mai ita proposta ida salvasaun nian,
apezarde ita-nia salan no difikuldade sira.

Leitura daruak bolu atensaun ba faktu komunidade ne’ebé tenke preokupa an ho anunsiu
profétiku no tenke manifesta an, iha konkretu, ninia solidariedade ba sira hotu ne’ebé halo sai
sira-nian knaar Evanjellu nian. Nia mds f6 hanoin katak komunidade tenke fé sasin loos
karidade nian, hodi bandu divizaun no konflitu sira: nune’e de’it mak nia bele f6 sasin kona-
ba Na’i ne’ebé mai.

LEITURA I -Bar 5,1-9
MENSAJEN

Profeta hah( hodi kompara Jeruzalém infiél ba feto ida lutu nian, dezanimada no laran-susar,
lahd razaun ba moris iha esperansa. Maski nune’e. Mensajen fundamental testu nian mak:
“tempu lutu nian ne’e hotu tiha ona; Maromak perdua hotu tiha ona é-nia salan sira no
hakarak fo fila fali vida no esperansa”. Atu realizapromesa futuru foun nian, autér ko’alia
kona-ba “oan desterradu sira” nia fila-hikas, hodi uza linguaken Deutero-lIsaias no aprezenta
fila-hikas ne’e nu’udar ézodu foun husi rai moris-atan nian ba Jeruzalém foun justisa no
piedade nian. Hahalok ne’e be;e mai de’it husi Maromak nia domin, ne’ebé prontu nafatin atu
perdua oan rebelde sira ne’ebé hadook an husi nia no kesi fali ho sira istdria ida libertasaun
no salvasaun nian.

LEITURA Il - Filip 1,4-6.8-11

MENSAJEN



Paulo hahd hodi hatudu ninia komosaun ba Filipense sira nia empefiu iha Evanjellu nia
difuzaun no iha tulun ba sira-ne’ebé hakaas an atu haklaken Liafoun-Di’ak (no ho forma
espesial ba Paulo rasik, dadur tanba ninia sasin). Paulo sente domin boot ba komunidade ida-
ne’e ne’ebé iha atensaun ba evanjelizador sira-nia nesesidade, solidaria ho sira hotu ne’ebé fo
moris ba Evanjellu nia kauza.

Hafoin, Paulo husu Maromak atu aumenta Filipense sira-nia karidade (apezarde sai
komunidade modelu, la’6s katak buat hotu perfeitu iha nivel ne’e: Paulo tenke husu sefiora
na’in rua atu hadame malu no keta fahe komunidade — kf. Flp 4,2-3). Moris iha karidade mak
fundamental liu atu Filipense sira bele rai an sai ema moos nafatin to’o Kristu nia mamaik.

EVANJELLU - Lc 3,1-6
MENSAJEN

Lucas, hanesan ema ne’ebé “buka tiha atu hatene loloos buat hotu houri uluk kedas” (Lc 1,3),
hah( hodi tau Jodo Baptista iha kuadru istériku ida. Nia temi ema boot na’in 7 (hahu husi
imperador Tibério César, to’o amlulik boot Caifés), iha niia esforsu atu koloka tempu
akontesimentu sira salvasaun nian (ita besik tinan sira 27/28). Nia sujere katak. Maromak nia
aventura hodi mai hasoru ema sira atu aprezenta projetu salvasaun nian no ksolok la’6s ai-
kanoik ida, mitu ida ne’ebé inserteza sira tempu nian no iha ema sira nia memoria... Maibé
istoria konkreta ida, ho akontesimentu konkretu, ne’ebé bele liga ho momentu istoriku
determinadu ida no rai konkreta ida.

Iha momentu daruak, Lucas aprezenta Jodo Baptista nia figura. Nia mak “lian ida hakilar iha
rai-fuik maran” no ida-ne’ebé konvida atu prepara fuan sira nia daln ba Jezus, Maromak nia
Mesias, atu nia bele ba hasoru ema ida-idak. Lucas hahu hodi sujere misuan profétika ne’ebé
Maromak konfia ba Jo&o: nia aprezenta Jodo nia bolun ho liafuan hanesan iha Jeremias nia
bolun (kf. Jer 1,1), nune’e mantein karadkter profétiku ninia andnsiu nian. Hafoin, Lucas
hatuur iha espasu jeografiku Jodo nia atividade profétika: nia haklaken “iha rai besik mota
Jordaun” (Mateus no Marcos, tau nia iha rai-fuik maran deserto)... Ne’e rejiaun ida ho
mahorik lubuk ida, liuliu bainhira Erodes no Arkelau hahu harii konstrusaun sira: andnsiu
profétiku Jodo nan destina ba ema sira, ne’ebé simu konvite atu hakohak Mesias ne’ebé atu
hatudu nia an iha mundu. Ikusmai, konkretiza iha ambito misuan nian: Jodo ‘“haklaken
batizmu ida konversuan nian (“baptisma metanoias™), atu kasu salan”... Liafuan “metanoias”
fé6 hanoin revolusaun total mentalidade nian ne’ebé lori ba tranformasuan total iha oinsa
hanoin no halo... Atu simu Mesias ne’ebé atu mai, presiza prosesu ida konversaun nian
ne’ebé lori atu sukat fali moris, prioridadede no valor sira: iha ema nia fuan ne’ebé nakfilak
duni mak Mesias sei hetan fatin.

Evanjellu taka ho sitasaun ida foti husi Deutero-lIsaias (kf. Is 40,3-5), iha-ne’ebé serve atu
haklaken ba desterradu sira iha Babildnia libertasaun hodi fila fali ba uma, ézodu foun. Halo
nune’e, Lucas hateten katak libertasaun atu to’o daudaun: maski nune’e, presiza atu halo
dalan ida konversaun nian, husik atu nakfilak an no simu “Maromak nia maksoin”.



